
Se tout yon plezi pou nou akeyi w nan etid biblik Atrave labib.
Pasaj nou se 1 Pye 2 :5-12.

Annou priye Bondye.

Bondye Papa nou ki nan syel la, n ap remesye w pou jounen jodia
e pou benediksyon etid jodia. N ap envite w prepare ké nou, pale
ak nou e manifeste prezans ou pami nou han moman sa. Se nan
non Soveé e Senyé nou Jezikri nou priye W, amen.

M ap swete w byenvini nan etid la pou jounen an, n ap konsidere
1 Pye 2 :5-12

1 Pye 2 :5 Nou menm tou, tankou woch vivan, kite
Bondye sevi ak nou pou bati kay li a ak pouvwa Sentespri, pou
nou ka sevi ' tankou prét k'ap viv pou li. Konsa, gremesi Jezikri,
n'a ofri bay Bondye ofrann ki soti nan ké nou, ofrann ki pou fe I'
plezi.

« Nou menm tou, tankou woch vivan... » Nan ki sans nou woch
vivan an ? Nou te féet yon dezyem fwa, pa avek bagay perisab
men ak bagay enperisab ki se Pawol Bondye, ki viv e demere pou
toutan.

« Nou menm tou, tankou woch vivan, kite Bondye sevi ak nou
pou bati kay li a ak pouvwa Sentespri.» Ou ka sonje ke apre
konfesyon Pye a, Senye Jezi te di nan Matye 16 :16 : « ... Ou se

yon woch, Pye. Se sou woch sa a m'ap bati legliz mwen. Ata
lanmo p'ap kapab fé I' anyen. » Non Pye a an limenm vle di woch,
ald se tankou si Senye a t ap di anfet « Ou pral tounen yon ti
woch tou piti, men M a gen pou bati legliz mwen sou Woch
fondasyon an ki se Kris. » Se Senye Jezi ki woch fondasyon an e
nou konnen se sa Pye te koprann tou paske | di : « Nou menm
tou tankou woch vivan, kite Bondye sevi ak nou pou bati kay li a
ak pouvwa Sentespri. » Menmjan Pyé te yonn nan ti woch yo, ou
se yonn nan ti woch yo e mwen se yonn nan ti woch yo Bondye
sevi pou bati kay espirityel Li a.

Si nou gade nan léet Efezyen an, n ap weé Pol te sevi ak imaj
konstriksyon an tou. Li di nan Efezyen 2 :19-22 : « Se sak fe,
nou menm moun lot nasyon yo, nou pa etranje anko, ni moun ki
depasaj. Men, se sitwayen nou ye ansanm ak tout moun nan pep
Bondye a, nou fe pati fanmi Bondye a. Nou menm moun ot
nasyon yo, nou se kay Bondye ap bati sou fondasyon apot yo ak
pwofét yo te poze a, men se Jezikri menm ki gwo woch ki kenbe
kay la kanpe a. Se li menm ki kenbe tout ko kay la kanpe byen
fem, ki fé I' grandi pou I' tounen yon sél kay yo mete apa pou
Bondye. Konsa, nou menm tou avék lavi n'ap mennen nan Kris
la, nou antre nan batisman sa a pou nou fé ansanm ak lot yo yon
sel kay kote Bondye ap viv ak pouvwa Sentespri li. » Jodia
Bondye ap konstwi yon tanp, yon tanp vivan. Nou menm Ki vin
kote | kom peché ke nou ye, e tonbe sou Li, totalman lage nou
nan mizerikod Li, ap sove. E le sa a Li sevi ak nou kdm materyeél
nan tanp vivan L ap konstwi a, tanp k ap konstwi sou woch
fondasyon an ki se Senye Jezi.

« ... Pou nou ka sévi I' tankou préet k'ap viv pou li. Konsa, gremesi
Jezikri, n'a ofri bay Bondye ofrann ki soti nan ké nou, ofrann ki
pou fé I' plezi. » Yon ot imaj nou jwenn nan lét sa a se imaj
sasedos pret yo. Tout kretyen se woch vivan. Tout kretyen se
pret. Nou fe pati sasedos sakre a, e Pye pita va rele | sasedos

wayal la. KOm prét nou bezwen ofri sakrifis espirityel, sakrifis ki
aseptab devan Bondye nan Jezikri. Lwanj n ap bay Bondye yo se
yon sakrifis espirityel. Lajan ou bay nan ofrann se yon sakrifis
espirtyel. M pa konn poukisa anpil moun panse lajan pa ka
esprityel. Epitou ou ka ofri Bondye tet ou. Sa a tou se yon sakrifis
espirityel.

1 Pye 2 :6 Se poutét sa nou jwenn sa ekri nan Liv la:
Men li, mwen mete yon woch nan mitan peyi Siyon, yon woch
kwen mwen menm mwen chwazi epi ki gen anpil vale. Moun ki
mete konfyans yo nan li p'ap janm soti wont.

Sa se sitasyon Ezayi 28:16 ki di: « Se poutet sa, koulye a, men
sa Seye a di: Gade! Se mwen menm menm k'ap mete yon
fondasyon byen fem, byen solid nan lavil Siyon an. Nan kwen
fondasyon an, m'ap mete yon gwo woch pyé byen chita. Sou li
m'ap make: moun ki gen konfyans nan Bondye p'ap janm gen ke
sote. » Woch sa a se senbol Jezikri. E m kwe Bib la demontre sa
akle.

1 Pye 2:7 Pou nou menm ki mete konfyans nou nan
woch la, woch la gen anpil vale. Men, pou moun ki pa mete
konfyans yo nan li, sa ki ekri nan Liv la pral rive vre: Woch moun
ki t'ap bati yo te voye jete a, se i menm ki tounen woch ki kenbe
kay la.

« Pou nou menm ki mete konfyans nou nan woch la, woch la gen
anpil valé. » Nou ta ka di tou pou nou menm ki mete konfyans
nou nan Li, woch la se senbol presye Kris la. M panse se
enteresan ke yon nonm vanyan osi maskilen ke Simon Pye yon
gwo peche pwason konsa itilize ti mo delika tankou « presye».
Nou panse souvan mo sa fé pati vokabile medam yo men nenpot
& Pye ap pale sou Kris ou sou san Kris ou nenpot aspe sou Kris, li
renmen sevi kalifikatif presye a.

Epi vese 7 la kontinye pou di : « Men, pou moun ki pa mete
konfyans yo nan li, sa ki ekri nan Liv la pral rive vre: Woch moun
ki t'ap bati yo te voye jete a, se li menm ki tounen woch ki kenbe
kay la.

1 Pye 2 :8 Se yon woch k'ap fé moun bite, yon gwo
woch k'ap fe yo tonbe. Yo bite, paske yo pa koute pawol la.
Enben, se sa ki te sere pou yo.

Sa se yon pasaj tré enpotan nan Bib la. Ou ka sonje se yon
referans SOm 118 :22. Gen yon tradisyon ki jwenn orijin li soti
jouk nan tan lé yo t ap konstwi tanp Salomon an lavil Jerizalem. 1
Wa 6 :7 rapote yon fé enpotan sou lé yo t ap konstriksyon tanp
lan, li di : « Woch yo te sévi pou bati Tanp lan te pare depi nan
min woch kote yo te jwenn yo a. Konsa, pandan yo t'ap bati Tanp
lan pa t' gen ankenn bri mato, bri sizo, ni bri ankenn zouti fe. »
Donk ou weé se depi nan min nan yo te taye woch la dapre mezi
egazkt yo te bezwen an, kifé Ié yo rive sou chantye a, pa t gen
okenn bri mato ou zouti fe, yo te jis plase | nan pozisyon I.

Kife, tradisyon rakonte, nan kdmansman konstriksyon an yo te
vini ak yon gwo bout tonton woch byen bél sot nan min lan, men
bos yo pa t ka jwenn yon plas egzakt pou li ; konsa yo deside
mete | akote. Men paske | te la sou chantye a ap jennen yo nan
travay la avek letan yo pouse | voye jete sou mon lan pou fé plas
pou lot woch yo t ap resevwa yo e konplétman bliye gwo bel
woch la. Finalman le yo te fin mete tout woch yo nan plas yo, yo
voye mande travaye min yo voye woch prensipal la pou yo.
Konstriksyon an te fini esepte pou woch prensipal la. Travaye min
yo voye di yo « nou te deja voye woch prensipal la depi nan
komansman. » Se |é sa a yo sonje : « Se sa woch nou te pouse
voye anba mon nan. » Konsa nan gwo redi, yo te bezwen rale
gwo woch la monte sou tet mon lan e yo jwenn ke | te antre chita

nan plas li san pwoblém. Ald nou di sa se dapre tradisyon yo e si
tradisyon sa vre li se yon bel esplikasyon vése n ap etidye a.

Woch, moun ki t ap bati yo te voye jete a, tounen poto mitan kay
la. E Woch la evidamman se yon imaj Senye Jezi. Le L te vini nan
monn lan pwop moun Li yo pa te resevwa L. Jan 1 :11 di : « Lj
vin nan peyi I', men tout moun nan peyi l' pa t' resevwa li. » Non
selman yo pa t resevwa L lé sa a, men jouk jounen jodia n ap viv
nan yon monn ki pa ni asepte ni vle we Jezi. Dr. McGee di le | t ap
pare etid sa yo te nan epok nwel. Li di li pa konn pou ou men yo
selebre nwel kote | rete a, men malgre y ap selebre nwel yo pa
vle asepte Jezi. M panse sa se pi gwo ipokrizi pou w rejte moun
ou di w ap fete fet li a ! Zanmi se yonn ou |0t se swa Jezi se poto
mitan oswa L yon pyé dachdopman pou ou.

Sa mennen nou nan yon bél pasaj nan Bib la ki revele nou ke lavi
yon kretyen dwe pwoposyonel ak pozisyon | nan Kris. E toutotan
nou poko rive nan pwen sa a, nou poko fé eksperyans yon lavi
kretyen akonpli non plis.

1 Pye 2 :9 Men nou menm, nou se yon ras Bondye
chwazi, yon bann prét k'ap sevi Wa a, yon nasyon k'ap viv apa
pou Bondye, yon pép li achte. Li fe tou sa pou n' te ka fe tout
moun konnen bél bagay Bondye te fé yo, Bondye ki rele nou soti
nan fenwa a pou nou antre nan bél limyé i a.

L ap di yon pakét bel bagay sou nou. Nou se yon ras Bondye
chwazi, yon bann pret k ap sévi Wa a, yon nasyon k ap viv apa
pou Bondye, yon pep Li achte (non pa yon pep biza). Moun
Bondye yo se pa yon kalite moun egare ou aryere ou tét mare jan
yo di | la. Nou patikilye, nou diferan, nou apa, nou espeysal paske
nou se pep Bondye. (Kite m ajoute nou pa nenpot ki).

1. Nou se ras Bondye chwazi, sa vle di nou se yon ras eli.
Anvan sa nan Ansyen Testaman an Bondye te chwazi Izrayel
kom péep Li e nou jwenn Bib la mansyone de gwoup moun
eli : Nasyon Izrayeél la, ke yo rele yon nasyon chwazi e legliz,
ke yo rele yon nasyon chwazi e yon gwoup moun chwazi.

Alo sonje se a konsitwayen li yo, moun menm ras ak li ki t ap viv
nan dyaspora a, Jwif kretyen ki te gaye nan tout anpi Women an
e menm pi lwen Pye t ap ekri. Anfet | ap di yo : « Byenke an
reyalite w pa sanble ak yon ras chwazi kounyea, men se vre, ou
se yon ras eli. Paske w vin jwenn Kris, ou se yon ras chwazi, ou
se yon nasyon chwazi, menjan Bondye te chwazi nasyon Izrayel
la. Bondye renmet legliz la kle wayom lan, e nou bezwen jodia
simaye levanjil toupatou paske se legliz la Bondye chwazi kom
enstriman. Se kretyen yo ki gen oné fé travay sa. Se tankou si
Bondye ta fe yon bel meday pou mwen menm ave w ki ekri : Ou
se on ras chwazi, yon jenerasyon chwazi.

Gen anpil efdo an ven k ap fet pou eseye idantifye kek gwoup
moun nan monn nan jodia ak dis tribi « pedi » Izrayél yo. Yo di
petet se Gipsi yo, MoOmon yo, Advantis yo ou gwoup British-
Izrayel la ki siman se gwoup ki pi vokal pami yo. Wel, si yo te ka
pwouve se dis tribi « pedi » Izrayel yo ki te etabli Anglete ak
Etazini, ki sa yo ta pwouve ? Bondye deside mete nasyon Izrayel
la akote pou yon ti tan, e jodia Bondye ap fé yon bagay tou néef. L
ap rele yon ras eli, yon jenerasyon chwazi, ki soti nan tout
nasyon ak tout pep sou late, ke se Jwif ou moun 10t nasyon, e L
mennen yo nan yon relasyon tou nef ak Bondye pa mwayen legliz
Jezikri a.

Byenke nan langaj kouran an, nou toujou di yon moun vin jwenn
Kris, men Bib la di se Li menm Bondye ki chwazi nou. E m
renmen sa.

Mwen menm ave w se tankou ti polison mizerab nou ye nan
monn lan, men lé nou di nou chwazi Jezi nou jwenn Jezi te deja
chwazi nou. Ala sa meéveye ! Senye te pale sou pwop disip Li yo
nan Jan 15 :16 pou di: « Se pa nou ki chwazi m', se mwen
menm ki chwazi nou... » Se meveye pou n konn sa. E ni se pa
derespektan pou m di, kom se Li ki te chwazi m, m kwe Li
reponsab mwen tou. Li responsab mwen paske se pou Li m ye.
Ooo0 ala sa méveye ke L te chwazi m !

2. Yon bann pret k'ap sévi Wa a. Anvan sa nan Ansyen
Testaman an Bondye toudabo te chwazi tout nasyon Izrayel
la nét pou sevi L kom pret. (M kweé pi devan nan peryod
Wayom Milene a se tout nasyon Izrayeél la nét ki va sévi kom
pret isit sou laté.) Men yo te tonbe nan peche, donk Bondye
te vin chwazi yon tribi pami yo pou travay pret la. Tout préet
yo te dwe soti nan menm tribi a. Jodia Bondye pa rekoneét
okenn sasedos sou late, esepte yonn. Jodia chak kretyen
nan Kris se yon préet. Izrayel TE gen yon sasédos ; men jodia
se legliz ki gen saseédos la.

Dr. McGee di lé m t ap travay nan legliz kom paste, m te preche
yon mesaj ki rele : « Ou se yon préet katolik. » Al0 ou konnen mo
katolik la vle di inivesel ou jeneral. Nan sans sa a chak kretyen se
yon pret katolik e nou gen akse devan Bondye. KOm nou pou Jezi,
nou gen dwa pwoche nan prezans Li, nan plas kote ki apa néet pou
Bondye a. Simon Pye di nou kom kretyen nou se pret k ap sevi
Wa a. Nou se pitit Wa a. E pita nan menm epit sa a nou va li ke
zye Bondye sou moun ki gen krent pou Li yo e Li tande priye yo.
Ooo ala sa meveye !

3. Yon nasyon k'ap viv apa pou Bondye. Nasyon Izrayel an fet
pa t janm yon nasyon sen, ou apa pou Bondye, nan kondit
yo, e malerezman sa vre pou legliz la tou. Echek Izrayel la
flagran, pa legliz la repiyan. Men malgre tou nou sen nan

pozisyon nou nan ou nan relasyon ak Kris paske se Kris ki
sanntifikasyon nou. Si w gen okenn chans kanpe devan
Bondye, sa pa soti nan ou ; men nan Kris. M pa kwe gen yon
bagay ki pi meveye pase sa sojia : M kanpe tankou yon
moun konplé nan Kris. Ala bel pou yon moun fe pati yon
nasyon k ap viv apa pou Bondye, ki se yon nouvo nasyon
nan monn nan jodia.

4. Yon pep li achte. Gen tradiksyon ki di yon pep patikilye. Nou
ka di tou pép Bondye a menm. Nou se yon pep ki la pou
akizisyon L’, yon pep pou pwop posesyon Bondye. Se pou
Bondye nou ye. Kifé, non selman gen yon nouvo nasyon nan
monn lan, men gen tou yon gwoup ki apeteni a Bondye. M
pa konn poukisa gen kek kretyen ki pe konsep sa. Sa pa vle
di nou bezwen aji tankou moun biza ou etranj, men | vle di
se pou Bondye nou ye. Nou se pep a Bondye menm. Nou ka
konpare sa ak yon moun ki fin gradye nan inivesite ki gen
premye djob li e ki pou lapremyé fwa nan vi | resevwa pwop
lajan | ke | te travay fe. Se travay li te travay pou lajan sa,
se se pwop lanjan I’ menm. Enben se konsa Kris la te travay,
pwop travay Li pou redanmsyon nou, e travay Li a te mande
pou L vese san |, tankou nou te we sa nan epit n ap etidye
a, e kounyea kom rezilta li gen yon gwoup moun ki pou Li
menm, yon gwoup moun ki revyen | de dwa, ki rele L « | »
se kinan m.

Nan lapriyé Granpet Senye Jezi a, Li di nan Jan 17 :6 : «Moun ou
te mete apa nan lemonn pou mwen yo, mwen fé yo konnen Ki
moun ou ye. Se pou ou yo te ye. Se ou menm ki te ban mwen
yo...» Li di tou nan Jan 6 :37 : « Tout moun Papa a ban mwen,
gen pou vin jwenn mwen. Mwen p'ap janm mete moun ki vin
jwenn mwen yo deyo. » Ala meveye ke Bondye Papa a deside fe
Kris la kado nou !

E Bondye rele moun ki pou Li yo. L ap rele w jodia, zanmi. Se pa
pwoblem ki jan de moun ou ye ou nan ki ras ou soti. Jezi ap rele
w pou w ka fé pati moun pa L yo. Li vle pou w ka fé pati yon ras
moun Bondye chwazi, fé pati gwoup pret k ap sevi Wa a. Li pa
mande pou w al abiye ak yon gran wob ou resite yon bann rityel
men pito antre nan sasedos ki gen aksé bo kote Bondye a. Li
mande w antre nan yon nouvel nasyon. E nouvel nasyon sa a se
pa Almay ou Angleté ou Japon ou Lézetazini. Li mande pou w
antre nan gran konpayi moun sove ki soti nan tout nasyon ki sou
late a. Som 144 :15 : « ... Ala bon sa bon pou yon pep ki gen
Seye a pou Bondye Ii! » Som 79 :13 konfime nou se : « ..
mouton ki nan savann... » Bondye. Bondye atrave pwofét Ezayi
deklare nan Ezayi 53 :8 : «... Se pou peche pép mwen an yo te
touye I'. » E nan Nouvo Testaman an Ebre 13 :12 deklare: « Se
poutét sa, Jezi te mouri Iot bo potay lavil la, pou I' te ka mete pep
la nan kondisyon pou yo fe sevis Bondye ak pwop san pa li ki te
koule. » Qoo ala yon pozisyon meveye nou gen nan Kris !

1 Pye 2 :10 Anvan sa, nou pa t' menm yon nasyon. Men
koulye a, nou se pep Bondye a. Anvan sa, Bondye pa t' gen pitye
pou nou. Koulye a, li gen pitye pou nou.

« Anvan sa, nou pa t' menm yon nasyon. » Anvan sa nou pa t
pou Bondye anfét nou te tré lwen Bondye.

« Anvan sa, Bondye pa t' gen pitye pou nou. Koulye a, li gen
pitye pou nou. » Zanmi, gen yon kado ou pa dwe pran chans
rate, e mo ki ekri sou etikét la se « mizerikod. » Li vlope nan yon
gwo bwat paske Bondye chaje mizerikod. Si w santi w bezwen
yon ti mizerikod jodia enben w ka jis ak kote L.

1Pye?2:11 Zanmi m' yo, men sa m'ap mande nou. M'ap
pale ak nou koulye a tankou ak moun ki etranje, ki depasaj sou

laté: Se pou nou kenbe tet ak tout egzijans laché a k'ap goumen
kont nanm nou.

Pitit Bondye a bezwen pibliye Iwanj Li. Nan ki fason ? Eske se vek
kantik yo ? Wi se toujou bon pou n manifeste Iwanj li ak kantik yo
men sa ap rezone anko pi fo si nou pibliye Iwanj Li ak fason n ap
evite travay lacheé yo nan lavi nou. Anvan sa Pye te di nou travay
lache a se : malis, riz, lanvi, ipokrizi ak pale moun mal. Nou
pibliye Iwanj Li le nou adopte yon atitid ki baze sou Pawol
Bondye.

1 Pye 2 :12 Se pou nou gen yon bon kondit nan mitan
moun sa yo ki pa konn Bondye. Konsa, lé y'ap pale nou mal, lé
y'ap di se yon bann malfekte nou ye, y'a gen pou yo rekonéet tout
byen n'ap fe a, y'a fe Iwanj Bondye lé la vin jije yo.

« Se pou nou gen yon bon kondit nan mitan moun sa yo ki pa
konn Bondye. » Donk ou weé vre separasyon kretyen an se pa
afiche yon swadizan aparans sen. Se pa selman lé w pa fe bagay
monden. Se yon aksyon tre pozitif. Li gen ladann onétete avek
bon zev. Tout kretyen nan nenpot biznis yo enplike dwe demontre
lwanj Bondye ak onetete yo. Sa se temwayaj nou pou lemonn.

E sa avek rapel sa ke n ap mete yon bout nan etid la pou jounen
an. Nou te kontan pase moman sa ak ou e n ap kite w avek lapé
Bondye !

